
Euskara, ingelesa, frantsesa eta alemaneko 38 ikastaro antolatu ziren 
hainbat modalitatetan  

Martes, 11 de octubre de 2011

Iragan udan, 453 enplegatu publikok Nafarroako Gobernuak 
antolatutako 38 hizkuntza ikastarotan parte hartu zuten, gehienak 
euskarazko eta ingelesezko ikastaroetan (17 ikastaro hizkuntza horietako 
bakoitzean), frantseseko hiru talde eta alemaneko beste talde batekin 
batera. 

Ikasle guztietatik, 248 ingelesean matrikulatu ziren, 149 euskaran, 42 
frantsesean eta 14 alemanean. Euskarazko ikastaroak Euskarabidearen 
bidez eman dira, eta erkidegoko hizkuntzena CNAIren bidez (Hizkuntzen 
Autoikaskuntzako Nafarroako Zentroa) eta Clen College eta ESIC zentro 
pribatuen bidez. 

Administrazio Publikoetako Nafarroako Institutuaren (INAP) eta 
Euskara nahiz Erkidegoko Hizkuntza Zeritzuen bidez, Foru Gobernuak 
antolatutako ikastaro horien helburua,hizkuntza horietako ezagutzak eta 
trebeziak indartzea zen, eta Nafarroako Administrazio Publikoetako 
langileentzat da, aurrez ezagutzak zituztenak hizkuntza horietako bat 
ikasten zeudelako gaur egun edo aurrez egin zutelako. Hala, izena 
emandako gehienek, ikasketari eusteko udako programak baliatzen 
dituzten INAPen ikastaroetako ikasleak dira. 

Ikastaro horietako modalitateen artean, hizkuntzetan murgiltzeko 
ikastaroak nabarmentzen dira. Horiek azpimarratzen dute, alde batetik, 
hizkuntzaren etengabeko erabilera, eta bestetik, kultur edukiak dituzten 
tailerretan parte-hartzea ("Cross-cultural issues" izenekoa), C 1 mailako 
ikasleentzat dena (maila aurreratuena) eta beste herrialde batzuetako 
herritarrekiko tratuan kultura ezberdinak ezagutzeak duen garrantzian 
oinarrituta dagoena.  

Metodologiari dagokionez, ahozko trebezietan izandako lana 
nagusitu da; izan ere, konplexuena da, eta teknologia berriak era trinkoan 
erabili ziren. 

Emandako 38 ikastaroetatik, 18 goizez izan ziren, 17 arratsaldez eta 
3 goiz eta arratsaldez. 

